
Ìmọ̀-ẹ̀rọ ) di ara àwọn ohun èlò tó ń pinnu ìlera à) àlàá=à ní àwùjọ. Ó ń nípa lórí bí àwọn 
ènìyàn ṣe ń rí ìsọfúnni, bí wọ́n ṣe ń bára wọn sọ̀rọ̀, bí wọ́n ṣe ń kẹ́kọ̀ọ́, bí wọ́n ṣe ń ṣiṣẹ́, bí 
wọ́n ṣe ń gba ìtọ́jú ìlera, bí wọ́n ṣe ń kópa ní àwùjọ, à) bí wọ́n ṣe ń ṣe àwọn ìpinnu pàtàkì 
nípa ìgbésí-ayé wọn. Fún ìdí èyí, àwọn ìmọ̀-ẹ̀rọ kì í kàn-án ṣe ohun èlò lásán O a ń lò nínú 
àwùjọ nìkan, wọ́n ) di ara àwọn kókó pàtàkì tó ń pinnu ìlera àwọn ènìyàn. 

Àkójọpọ̀ ìwé ìwádìí The Lancet yìí ṣe àpèjúwe ìmọ̀-ẹ̀rọ tó ń pinnu ìlera (DDoH) gẹ́gẹ́ bí 
àwọn ọ̀nà O àwọn àgbékalẹ̀ ìmọ̀-ẹ̀rọ, ọ̀nà ètò ìṣòwò, ọ̀nà ìṣẹ̀dá ẹrọ, àyíká tó yí ìsọfúnni ká, 
à) bí àwọn ètò ìṣàkóso ṣe ń nípa lórí àbájáde ìlera. Àkópọ̀ yìí tẹnumọ́ ọn pé ìyípadà sí ìmọ̀-
ẹ̀rọ ń yí àwọn ohun tó ń pinnu ìlera padà pẹ̀lú ìyárakánkán à) ní ìwọ̀n O a kò Oì rí irú rẹ̀ rí. 
Èyí sì ) jẹ́ kí ọ̀pọ̀ àǹfààní tuntun wá lá) mú kí ìlera túnbọ̀ sunwọ̀n síi, bákan náà ló sì ) jẹ́ kí 
àwọn ewu tuntun à) àìbáramu yọ jáde. Nítorí èyí, níní òye à) mímọ̀ àwọn ipò tó yí àwọn 
kókó wọ̀nyí ká ) di ọ̀ranyàn fún ètò ìlera gbogbogbò. 

Àwọn ìwé mẹ́tẹ̀ẹ̀ta O ó wà nínú àkójọpọ̀ yìí, èyí O àwùjọ àwọn olùwádìí lá) onírúurú ẹ̀ka 
ìmọ̀ à) orílẹ̀-èdè ṣe àgbékalẹ̀ rẹ̀, dábàá ọ̀nà tuntun lá) lóye à) lá) kojú DDoH, bákan náà 
ni wọ́n sì tún fi ìlànà tó jọ̀jú lélẹ̀ fún ìwádìí, ìṣe, à) òye O yóò wúlò ní ọjọ́ iwájú. 

Ìpìnlẹ̀ ìmọ̀ tuntun fún lílóye àwọn kókó ìmọ̀-ẹ̀rọ tó ń pinnu ìlera 

Àkójọpọ̀ yìí tẹnumọ́ ọn pé a gbọ́dọ̀ wo ìmọ̀-ẹ̀rọ kì í ṣe bí ohun èlò fún ẹnìkọ̀ọ̀kan nìkan, 
ṣùgbọ́n gẹ́gẹ́ bí ara ètò àwùjọ àti ti ìmọ̀-ẹ̀rọ tó gbòòrò, èyí tí ó ń pinnu bí a ṣe ń rí ìlera. Ìwé 
àkọ́kọ́ nínú àkójọpọ̀ yìí ṣàlàyé pé ètò yìí jẹ́yọ látàrí àjọṣepọ̀ tó wà láàárín àwọn ìlànà ìṣèlú, 
ètò ọrọ̀-ajé, àwọn àgbékalẹ̀ ìmọ̀-ẹ̀rọ, àti àwọn ìṣe àwùjọ tàbí ti ẹnìkọ̀ọ̀kan. Lápapọ̀, àwọn ipá 
wọ̀nyí ń nípa lórí bí a ṣe ń ṣe àgbékalẹ̀, bí a ṣe ń lò, àti bí a ṣe ń darí àwọn ìmọ̀-ẹ̀rọ, èyí sì ń ní 
ipa lórí ìlera. 

Ìwé náà tún fi hàn bí àwọn ètò ìmọ̀-ẹ̀rọ òde òní ṣe ń nípa lórí ọ̀pọ̀lọpọ̀ àwọn kókó ìlera tí a ti 
mọ̀ tẹ́lẹ̀. Ìmọ̀-ẹ̀rọ kì í kan àwọn tí ń lò ó nìkan, nítorí pé àwọn àgbékalẹ̀ ìmọ̀-ẹ̀rọ, àwọn pẹpẹ 
ayélujára, àti àwọn ètò àkójọpọ̀ ìsọfúnni ti ń yí àwọn ilé-iṣẹ́ ìjọba, ọjà, àwọn iṣẹ́ ìlú, àjọṣepọ̀ 
láàárín àwùjọ, àti àyíká tó yí ìròyìn ká padà. Nítorí náà, àwọn ipa tí ìyípadà ìmọ̀-ẹ̀rọ ń ní lórí 
ìlera ti tàn ká gbogbo àwùjọ, ó sì lè kan àwọn tí kò tiẹ̀ máa lo àwọn ìmọ̀-ẹ̀rọ wọ̀nyí pàápàá. 

Ètò àgbékalẹ̀ DDoH ń darí àfiyèsí kúrò lórí ẹ̀rọ kọ̀ọ̀kan sí àwọn ètò gbòòrò tí ń nípa lórí ìlera. 
Ó tẹnumọ́ ọn pé àwọn àbájáde ìyípadà ìmọ̀-ẹ̀rọ jẹ́ èyí tí àwọn agbára àjọṣepọ̀, èrè orí ìṣòwò, 
àwọn ètò ìṣàkóso, àti ti àwọn ìwà àwùjọ ń darí. Nípa lílo ojú-ìwòye yìí, àwọn ohun èlò àti 
àyíká ìmọ̀-ẹ̀rọ ti di ọ̀rọ̀ ìlera gbogbogbò kì í ṣe nítorí bí a ṣe ń lò wọ́n nìkan, ṣùgbọ́n nítorí 
àwọn àgbékalẹ̀ ètò abẹ́nú tí wọ́n fi ń ṣiṣẹ́. 

Ìlera ọmọdé à) ọ̀dọ́ nínú ayé àdàlú: ẹ̀rí fún ìgbésẹ̀ ìṣọ́ra nípa ìlera gbogbogbò 

Ìwé kejì nínú àkójọpọ̀ yìí lo ètò àgbékalẹ̀ DDoH láti wo ọ̀kan lára àwọn ọ̀rọ̀ tí ó ń fa 
àríyànjiyàn jùlọ nínú ìlera gbogbogbò lónìí: ipa tí lílo àwọn ohun ayélujára ń ní lórí ìlera àti 
àlàáfíà àwọn ọmọdé àti àwọn ọ̀dọ́. 

Ìwé náà ṣe àyẹ̀wò pàtàkì àwọn ẹ̀rí tí ó dá lórí ìlera gbogbo ènìyàn àti ohun tí a kò tíì lóye 
dáradára nípa bí àyíká tó yí ayélujára ṣe ń nípa lórí ìlera àwọn ọ̀dọ́. Bó tilẹ̀ jẹ́ pé lílo àwọn 
ìmọ̀-ẹ̀rọ ayélujára lè mú àǹfààní àti ìpalára wá, àwọn àbájáde búburú ni a ń rí jùlọ ní gbogbo 
abala ìlera. Àwọn àṣèfihàn àpẹẹrẹ fi hàn pé àjọṣepọ̀ díẹ̀ pàápàá láàárín lílo ìmọ̀-ẹ̀rọ ayélujára 
àti àwọn àbájáde búburú lè yípadà sí ẹrù ìnira ńlá fún gbogbo àwùjọ nítorí pé lílo àwọn ẹ̀rọ 
wọ̀nyí ti gbilẹ̀ gan-an láàárín àwọn ọmọdé àti ọ̀dọ́. Bó tilẹ̀ jẹ́ pé àwọn àbájáde wọ̀nyí kì í ṣe 
ẹ̀rí pé ìmọ̀-ẹ̀rọ ló ń fà á ní tààràtà, síbẹ̀, wọ́n ń tọ́ka sí bí àwọn ipa kéékèèké lórí ẹnìkọ̀ọ̀kan ṣe 
lè di àwọn ìṣòro ńlá fún ìlera gbogbo àwùjọ. 

Àmọ́, ìwé náà jiyàn pé àwọn ẹ̀rí tí a ní lọ́wọ́ kò sábà fi ojúlówó ìrírí àwọn ọ̀dọ́ ní nípa àyíká tó 
yí ìmọ̀-ẹ̀rọ ayélujára hàn kedere, títí kan ọ̀nà tí a fi ń ṣẹ̀dá àwọn ẹ̀rọ wọ̀nyí, àwọn ètò tí ń yan 
ohun tí ènìyàn ń wò, àwọn ọ̀nà ìkójọpọ̀ ìsọfúnni, àwọn irinṣẹ́ ìmọ̀-ẹ̀rọ atọwọdá, ìwúrí èrè 
ìṣòwò, àti àwọn àyíká àwùjọ tí a ti ń lo àwọn ohun ayélujára wọ̀nyí. Nítorí èyí, ọ̀pọ̀lọpọ̀ àwọn 
ọ̀nà tí ó lè nípa lórí àbájáde ìlera ni a kò tíì lóye lẹ́kùnrẹ́rẹ́. 

Lílo ètò àgbékalẹ̀ DDoH ń yí àfiyèsí kúrò lórí ìwà ẹnìkọ̀ọ̀kan sí àwọn ètò àti àgbékalẹ̀ gbòòrò 
tí ń darí ìrírí ayélujára ti àwọn ọ̀dọ́. Nítorí bí lílo àwọn ohun ayélujára ṣe gbilẹ̀ tó, pẹ̀lú àwọn 
àbájáde búburú tí a ń rí léraléra, àti ewu tí ó pọ̀ jù fún àwọn tí kò ní ààbò tó, ìwé náà pinnu 
pé ó yẹ kí a gbé ìgbésẹ̀ ìṣọ́ra fún ìlera gbogbo ènìyàn bí ó tilẹ̀ jẹ́ pé àwọn ẹ̀rí kò tíì pé tán. Ó 

pè fún àwọn ọ̀nà ìwọ̀n tí ó dára jùlọ, ìfihàn gbangba ate àǹfààní láti lo àwọn àkọsílẹ̀ láti orí 
àwọn pẹpẹ ayélujára, fífi àwọn ọ̀dọ́ kún nínú ìwádìí àti àwọn ètò ìlànà ìjọba, àti fífiyèsí ipa tí 
àwọn ìmọ̀-ẹ̀rọ tuntun ń ní. 

Ṣíṣàkóso àwọn ìmọ̀-ẹ̀rọ tó ń pinnu ìlera 

Ìwé kẹta nínú àkójọpọ̀ yìí sọ pé àwọn ọ̀nà tí a ń gbà ṣàkóso ìmọ̀-ẹ̀rọ ti pín sí wẹ́wẹ́, wọn kò sì 
tó láti yanjú àwọn àbájáde ìlera tí ń ti inú ìyípadà ìmọ̀-ẹ̀rọ wá. ỌV pọ̀ nínú àwọn ohun tí ń darí 
àyíká tó yí ìmọ̀-ẹ̀rọ ká kọjá ètò ìlera gbogbogbò tí a mọ̀, bákan náà ló sì jẹ́ pé ìṣàkóso pín 
káàkiri ọ̀pọ̀lọpọ̀ ẹ̀ka àti agbègbè ìṣàkóso. Èyí sì ti jẹ́ kí àlàfo wà ní abala jíjíhìn àti àbójútó. 

Ìwé náà dábàá ọ̀nà ìṣàkóso kan tí ó dá lórí àwọn ìlànà ìlera gbogbogbò. Dípò kí a kàn gbájú 
mọ́ ojúṣe ẹnìkọ̀ọ̀kan tàbí àwọn ìpalára tí ó ti ṣẹlẹ̀ kọjá, ó yẹ kí a ṣàkóso orísun àyíká tó yí 
àgbékalẹ̀ ayélujára ká. Èyí ní nínú àgbékalẹ̀ ìmọ̀-ẹ̀rọ, ọ̀nà kíkọ́ ayélujára, àwọn ètò tí ń ṣàkóso 
ìsọfúnni, ìwúrí èrè ìṣòwò, àti àwọn ọ̀nà fún jíjíhìn. 

A fún mímú ìlera àti ààbò orí ayélujára sunwọ̀n síi fún àwọn ọmọdé àti àwọn ọ̀dọ́ ní àfiyèsí 
pàtàkì, pàápàá jùlọ àwọn tí ń lo àwọn ẹ̀rọ ayélujára lákòókò ìdàgbàsókè tí wọ́n sì lè dojúkọ 
ọ̀pọ̀lọpọ̀ ewu. Nítorí náà, ìwé náà gba àwọn ènìyàn níyànjú láti ní ààbò tí ó lágbára síi, ìfihàn 
gbangba púpọ̀ síi, jíjíhìn tó dára síi, àti agbára ìlànà ìṣàkóso tí ó múnádóko láti rí i dájú pé a 
ṣe àgbékalẹ̀ àti ṣàkóso àwọn ètò ayélujára ní àwọn ọ̀nà tí yóò dáàbò bo ìlera àti àlàáfíà. 

Ní fífi sọkan pé ìmọ̀-ẹ̀rọ ayélujára kárí gbogbo àgbáyé, ìwé náà tún fi hàn pé ó ṣe pàtàkì kí 
ìfọwọ́sowọ́pọ̀ wà kárí ayé àti pé a nílò ìṣàkóso àgbáyé tí ó lágbára síi. Ó jiyàn pé dídáwọ́lé 
DDoH yóò gba ìfọwọ́sowọ́pọ̀ láàárín àwọn ìjọba, àwọn àjọ àgbáyé, àwọn olùṣèwádìí, àwùjọ 
àwọn aráàlú, àti ẹ̀ka aládàáni. Èyí tún ní nínú ìpè fún Àdéhùn Àgbékalẹ̀ Àjọ Ìlera Àgbáyé 
(WHO) lórí ṣíṣàkóso ìmọ̀-ẹ̀rọ àti àwọn ìyípadà àgbékalẹ̀ atọwọdá ti ìlera. 

Àkótán 

Ní gbogbo àkójọpọ̀ yìí, àbájáde kan tí ó wọ́pọ̀ jẹ́yọ: ètò àwùjọ ti ìmọ̀-ẹ̀rọ tí ó wà lọ́wọ́lọ́wọ́ ń 
mú àwọn ewu àgbékalẹ̀ yọ jáde fún ìlera gbogbogbò ní àgbáyé, ṣùgbọ́n a lè yí èyí padà nípa 
gbígbé ìgbésẹ̀. 

Ètò àgbékalẹ̀ àwọn ìmọ̀-ẹ̀rọ tó ń pinnu ìlera ti pèsè ìlànà fún lílóye bí ètò tí ó wà lónìí ṣe bẹ̀rẹ̀ 
àti àwọn ipa rẹ̀ lórí ìlera gbogbogbò. Ó tẹnumọ́ ìdí tí ó fi yẹ kí ìwádìí, ìlànà, àti ìṣe kọjá àfiyèsí 
tí ó rọ̀pọ̀ nípa bí a ṣe ń rí tàbí lo ẹnìkọ̀ọ̀kan, kàkà bẹ́ẹ̀, kí ó sì fi àfiyèsí tó gbòòrò lórí àwọn ètò, 
àwọn ìwúrí, àwọn àgbékalẹ̀, àti àwọn ètò ìṣàkóso tó ń nípa lórí ìgbé-ayé ìmọ̀-ẹ̀rọ. 

Bí ìyípadà ayélujára ṣe ń tẹ̀síwájú lọ́nà tó yára, àwọn ilé-iṣẹ́ ìlera gbogbogbò, àwọn ìjọba, 
àwọn olùṣèwádìí, àwọn àjọ àgbáyé, àwùjọ àwọn aráàlú, àti ilé-iṣẹ́ ìmọ̀-ẹ̀rọ ní ipa pàtàkì láti 
kó láti rí i dájú pé àwọn àgbékalẹ̀ àti ètò ìmọ̀-ẹ̀rọ ń mú ìlera, ìdọ́gba, ẹ̀tọ́ ọmọ ènìyàn, àti 
àlàáfíà tẹ̀síwájú. Àwọn àgbékalẹ̀ ìmọ̀-ẹ̀rọ tuntun ní sánmánì ayélujára yìí nìkan kò tó láti gbé 
ìlera láruge, a nílò ọ̀pọ̀lọpọ̀ ìsapá láti sọ àwọn àyíká ètò ìmọ̀-ẹ̀rọ ayélujára di èyí tí àwọn ìran 
ìsinsìnyí àti ti ọjọ́ iwájú lè gbé, kẹ́kọ̀ọ́ kí wọ́n sì gbèrú. 

Kà gbogbo àkójọpọ̀ ìwé yìí ní: https://www.thelancet.com/series-do/digital-
determinants-of-health  

 

Kí ni àwọn ìmọ̀-ẹ̀rọ tó ń pinnu ìlera? 

 

Àkójọpọ̀ yìí ṣe àpèjúwe DDoH gẹ́gẹ́ bí àwọn ipò àgbékalẹ̀ tí ń nípa lórí ìlera àti àlàáfíà 
nípasẹ̀ àwọn àgbékalẹ̀ tí ìmọ̀-ẹ̀rọ ayélujára ń darí, àwọn ètò ìṣòwò, ìpinnu àpẹrẹ, àti 
àyíká tó yí ìròyìn ká. Wọ́n ní nínú àwọn ètò àwùjọ, àwọn ìṣe, àti àwọn òfin tí àwọn 
ìyípadà ayélujára ń gbà ṣiṣẹ́ pẹ̀lú àwọn ipò àgbáyé àti àwọn iṣẹ́ ẹ̀dá ènìyàn tí a fi ń pèsè 
tí a sì fi ń pín ìlera. Gẹ́gẹ́ bí ó ti rí pẹ̀lú àwọn kókó àgbékalẹ̀ mìíràn, àwọn àjọṣepọ̀ 
agbára, ètò ọrọ̀-ajé, àti àwọn ètò ìṣàkóso tí ń ṣiṣẹ́ ní onírúurú ìwọ̀n ni wọ́n ń ṣe 
àgbékalẹ̀ DDoH. 

